
     E in pien co passà

Me gera l'imbrogio

D'un certo mio scogio

Che rider me fà.)

Mostrava a quel publico

Gran dose de sal,

A tempo sonando,

E pronto cambiando

El logo al messal.

     Ma quel che ogni dì

Pesava su mì

Da farme de ciera

In bota cambiar

Saveu cossa el gera?

Quel bel ritornelo

Che gh'è a mezzo introito

Tra prete e putelo

Me arivio a spiegar?

     Lo digo a la prima

Scartando la rima

Perchè l'è in latin

El nostro Confiteor.

(Vardè mo che buzera!)

Sto scogio Divin

Per mì gera in vila

El scogio de Sila

A tanti fatal.

